
Árni Hjartarson og 
Vigfús Geirdal: Ratsjár á ratsjár of an 

■ Þróunarsaga vígbúnaðar-
uppbyggingarinnar á íslandi 
hefur nokkur áberandi einkenni 
sem e.t.v. mætti kalla þjóöleg 
sérkenni. í fyrsta lagi kemur 
frumkvæðið alltaf erlendis frá. 
Erlend hernaðaröfl ákveða 
einhliða, að þörf sé fyrir ný 
vígatól á íslandi. í öðru lagi 
frétta stjórnvöld og almenning-
ur ekkert af málinu fyrr en það 
kemur fyrir fjárveitinganefnd 
bandaríska þingsins. I þriðja 
lagi er aldrei gengið út frá öðru 
en íslensk stjórnvöld samþykki 
áætlanirnar, enda hafa þau 
aldrei sagt nei við nýjum víg-
búnaðaráformum í landinu allar 
götur frá 1946. í fjórða lagi 
kemur aldrei fram hvort einstök 
skref í vígbúnaðaruppbygging-
unni tengist einhverri langtíma-
áætlun eður ei. 

f þeim greinaflokki sem hér 
fer af stað hyggjumst við taka 
fyrir þrjú mál, sem tengjast 
hernaðarumsvifum hér og ræða 
aðdraganda þeirra og tengsl við 
vígbúnaðarþróunina í norður-
höfum. Hér er um að ræða 
ratsjárstöðvamálið, staðsetn-
ingu F-15 orrustuflugsveitar á 
íslandi og þátttöku Hollendinga 
í kafbátaeftirliti við landið. 

Ratsjárstöðvamálið hefur 
yfirskyggt allar aðrar hliðár her-
stöðvamálsins um hríð. Framan 
af snérist deilan aðallega um 
það hvort þær flokkuðust undir 
herbúnað eða ekki. Þann 15. 
nóv. 1983 sagði Geir Hallgríms-
son t.d. í svari við fyrirspurn á 
Alþingi:" Að gefnu tilefni... 
. . . vil ég láta það koma skýrt 
fram, að að mínu mati er hér 
alls ekki um hernaðarmannvirki 
að ræða." Á kjördæmaráðs-
fundi Framsóknarflokksins á 
Vestfjörðum 1984 var Stein-
grímur Hermannsson forsætis-
ráðherra á sömu buxunum, er 
hann barðist gegn tillögu um 
fordæmingu á ratsjárstöðvunum 
á þeim forsendum að þær væru 
ekki hernaðarmannvirki. Nú er 
ekki deilt um þetta mál lengur. 
í skýrslu ratsjárnefndar utanrík-
isráðuneytisins kemur megin-
hlutverk ratsjánna skýrt fram, 
þ.e. að finna og auðkenna allar 
flugvélar innan s.k. „loftvarnar-
svæðis" landsins og í nágrenni 
þess. Síðan á það að leiðbeina 
orrustuþotum að vélum sem 
ekki hafa verið auðkenndar. 
Auk þess eiga þær að stuðla að 
auknu öryggi í herflugi. Þetta 
hlutverk, sem ratsjárnefndin 
kallar varnarhlutverk, „er meg-
inmarkmið ratsjárkerfisins og 
þar með forsendan fyrir upp-
byggingu þess og rekstri". Rat-
sjárstöðvarnar eru sem sagt 
hernaðarmannvirki fyrst og 
síðast. Þessar niðurstöður setur 

nefndin fram strax á fyrstu síðum 
skýrslu sinnar. En trú því áróð-
urshlutverki sínu að sannfæra 
almenning um nauðsyn stöðv-
anna eyðir hún síðan 30 síðum 
í hugsanleg aukanot þeirra fyrir 
íslendinga. Hvorki í skýrslu rat-
sjárnefndar né í yfirlýsingum 
utanríkisráðuneytisins kemur 
neitt fram um tengsl þessara 
stöðva við hina nýju sóknar-
stefnu Bandaríkjanna í norður-
höfum. Ekkert er heldur minnst 
á hvort eitthvert framhald verði 
á ratsjárstöðvabyggingingum á 
landinu eða hvort 4 ratsjár og 
nokkrar AWACS ratsjárflug-
vélar verði látnar duga. í gögn-
um frá Bandaríkjaher er þó 
ýmislegt sem bendir til þess að 
hér verði ekki látið staðar 
numið. 

Nokkuð er umliðið síðan 
menn komust upp á lag með að 
smíða ratsjár sem draga yfir 
sjóndeildarhringinn. Ratsjár-
geislinn er látinn endurvarpast í 
efstu lögum gufuhvolfsins líkt 
og útvarpsbylgjur. Á ensku 
nefnast ratsjár þessar Over-The-
Horizon-Radars, skammstafað 
OTH. Sumar þessara stöðva 
eru hreyfanlegar, eða a.m.k. er 
mjög fljótlegt að setja þær upp 
og taka þær niður. Þær heita 
Relocatable - Over - The -
Horizon - Radars (ROTH). 
Bandaríkjaher rekur margar 
ratsjárstöðvar af þessum 
gerðum, þar á meðal eina sem 
staðsett er í Main-fylki í Banda-
ríkjunum, en skynsvið hennar 
nær allt upp að íslandsströnd-
um. Hingað til hafa verið vand-
kvæði á að nýta þessar stöðvar 
á norðlægum breiddargráðum 
sökum truflana í norðurljósa-
beltinu. Þau vandkvæði er nú 
verið að yfirstíga. 

Víða í ritum um hermál og 
hergagnaiðnað er íað að því að 
til standi að koma OTH ratsjá 
fyrir á íslandi. Sem dæmi um 
þetta má nefna rannsóknar-
greinargerð á vegum Banda-
ríkjaþings eftir hernaðarsér-
fræðinginn Berth H. Cooper-
Maritime Roles for Land-Based 
Aviation, grein William Arkins 
- Arsenal Move North - og frétt 
í svissneska herfræðiritinu Int-
ernational Defence Review 
1984 s. 954. í grein í árbók 
sænsku friðarrannsóknarstofn-
unarinnar SIPRl 1984, vitna W. 
Arkin og R. Fieldhouse til 
skýrslu Varnarmálaráðs Banda-
ríkjanna fyrir fjárhagsárið 1984 
en þar kemur fram að flotinn 
hafi til viðbótar við OTH stöð-
ina í Main ráðgert uppsetningu 
ROTH stöðva á lykilstöðum 
(„key choke points") til að fylgj-
ast með umferð á norðurslóð-

Tyrfingur 
Fæddur27.12.1916-Dáinn 12.4.1985 

Okkur langar til að segja örfá 
orð að Tyrfingi látnum. Hann 
var 68 ára að aldri er hann lést 
á Borgarspítalanum í Reykja-
vík. Við unnum með honum á 
byggingartíma Hrauneyjafoss-
virkjunar og Sultartangastíflu. 
Það fyrsta sem við tókum eftir í 
útliti hans var sítt gráhvítt hárið. 
Hann var alltaf svo lifandi. Það 
var engin lognmolla þar sem 
hann var. Stórbrotinn var hann, 
fróður, skemmtilegur og góður. 
Hann var okkur afar kær. Oft 
var farið með Tyrfingi um 

vinnusvæðin er hann vann sín 
eftirlitstörf. Þá voru rædd öll 
heimsins mál. Þetta voru mjög 
lærdómsríkar ferðir því að Tyrf-
ingur hafði glöggt auga og skiln-
ing á öllu er viðkom slysa- og 
heilsuvernd. Við erum þakklát-
ar fyrir allar samverustundirnar. 
öll spilakvöldin, ökuferðirnar 
heim og að heiman. Við kveðj-
um Tyrfing með söknuði 
og virðingu. Eiginkonu og fjöl-
skyldu vottum við okkar dýpstu 
samúð. 

Iða Brá og Jórunn 

■ Kortið sýnir hvernig sjónsvið OTH ratsjár í Keflavík tengist sjónsviði ratsjárstöðvar á Langanesi. Samtengdar geta þessar stöðvar fylgst 
með og kortlagt alla umferð yfir Dumbshafi og allt að Kólaskaga. 

Nýjasta vísbendingin um 
þetta mál er í vitnisburði sem 
sjálfurLesley McDonald aðmír-
áll, yfirmaður Norður-Atlants-
hafsflota Bandaríkjanna og 
NATO, gaf frammi fyrir her-
málanefnd öldungadeildar 
Bandaríkjaþings nú í febrúar. 
Þar segir hann í beinu framhaldi 
af því, að ekki megi dragast að 
endurnýja og efla ratsjárkerfið 
á íslandi, að bygging ÖTH rat-

sjár innan þessa kerfis (NADS 
kerfisins) komi til með að efla 
mjög leiðbeiningar- og varnar-
getu þess. Hann getur þess að 
þingið hafi hafnað fjárhags-
beiðni til þessa máls fyrir árið 
1985. Framlag á fjárhagsárinu 
1986 sé því nauðsynlegt til að 
koma málinu aftur á rekspöl. 

Þess má geta að nú höfum við 
frétt, að flotinn hafi fastlega 
ráðgert kaup á tveimur ROTH 

stóðvum sem afhentar yrðu 
1987. Samkvæmt þeim upplýs-
ingum sem við höfum, myndi 
skynsvið OTH (eða ROTH) 
ratsjár sem staðsett væri í Kefla-
vík og beindist til norðausturs 
þekja svæði sem hæfist um 200 
sjómílur norður af landinu og 
teygjast allt að Kolaskaga. Þetta 
er sérkennileg tilviljun. Ratsjá-
in sem talað er um að reisa á 
Langanesi á að draga 200 mílur 

út, OTH stöðin tekur þar við og 
saman geta þær fylgst með allri 
loftumferð á hafsvæðunum 
norðan íslands og yfir Noregs-
hafi. Ekki verður betur séð en 
þetta falli allt að markmiðum 
hinnar nýju sóknarstefnu 
Bandaríkjanna á norðurhöfum 
þar sem ísland er að verða að 
lykilstöð eða „Key Choke 
Point" eins og herforingjarnir 
kalla það. 

Litskyggnubók með verkum Ásgerðar Búadottur 
■ Listasafn ASÍ hefur gefið 
út litskyggnubók með verk-
um listakonunnar, Ásgerðar 
Búadóttur. Þetta er fjórða 
litskyggnuröðin, sem Lista-
safn ASÍ sendir frá sér. Fyrri 
raðirnar eru um Gísla 
Jónsson, íslenska vefjarlist 
1950-1980 og Nínu Tryggva-
dóttur. 

f litskyggnuröðinni eru 36 
verk, sem spanna rúman 
þrjátíu ára feril Ásgerðar 
sem veflistarmanns. Ljós-
myndir af verkunum tók 
Kristján Pétur Guðnason og 
eru þær fjölfaldaðar í Bret-
landi. 

Ásgerður Búadóttir er eitt 
af stóru nöfnunum á sviði 
veflistar og hefur hlotið 
margar viðurkenningar, inn-
an lands sem utan, fyrir list 
sína. 

Ásgerður er fædd í Borg-
arnesi árið 1920 og hóf nám 
í Handíða- og myndlistar-
skólanum árið 1942. 1946 
innritaðist hún í Konunglegu 
akademíuna í Kaupmanna-
höfn. 1947 fór hún í náms-
ferð til Hollands og sumarið 
1949 til Frakklands, og í 
árslok 1949 snéri hún aftur 
heim til fslands. Árið 1956 

var henni boðin þátttaka í 
Alþjóðlegu listiðnaðarsýn-
ingunni í Múnchen og hlaut 
hún þar gullverðlaun sýning-
arinnar fyrir mynd sína 
„Stúlka með fugl ". Síðan 
hefur Ásgerður haldið marg-
ar einkasýningar og tekið 
þátt í fjölda samsýninga, hér 
heima og erlendis. Hún var 
kjörin „myndlistarmaður 
ársins 1982" af dómnefnd 
menningarverðlauna Dag-
blaðsins og Vísis, og á árinu 
1982 var hún einn af fulltrú-
um fslands á hinni miklu 
myndlistarkynningu í 
Bandaríkjunum, „Scandi-

navia To-Day." Auk þess hef-
ur hún átt verk á mörgum 
þekktum sýningarsölum er-
íendis, nú síðast í Nikolaj í 
Kaupmannahöfn vorið 1984, 
þar sem hún sýndi ásamt 
Svavari Guðnasyni. Árið 
1983 fékk Ásgerður starfs-
laun Reykjavíkurborgar og 
afrakstur þeirrar vinnu mátti 
sjá á sýningu hennar haustið 
1984 á Kjarvalsstöðum. Árið 
1981 stóð Listasafn ASÍ fyrir 
yfirlitssýningu á verkum Ás-
gerðar. 

Litskyggnur Listasafns 
ASÍ eru seldar í Listasafni 
ASÍ á sýningartímum. 


